
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԱՆԻ ՀԱՄԱՅՆՔԻ ՂԵԿԱՎԱՐԻ 2018 ԹՎԱԿԱՆԻ ՓԵՏՐՎԱՐԻ 26-Ի ԹԻՎ 50-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ

Ղեկավարվելով <<Նորմատիվ իրավական ակտերի մասին>> Հայաստանի Հանրապետության օրենքի 33-րդ հոդվածի 3-րդ մասի դրույթներով և ի կատարումն  Հայաստանի Հանրապետության վարչապետի աշխատակազմի 2021 թվականի սեպտեմբերի 24-ի թիվ 02/11./32847-2021 հանձնարարականի, որոշում եմ՝

1. Հայաստանի Հանրապետության Շիրակի մարզի Անի համայնքի ղեկավարի 2018 թվականի փետրվարի 26-ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԱՆԻ ՀԱՄԱՅՆՔԱՊԵՏԱՐԱՆԻ ԱՇԽԱՏԱԿԱԶՄԻ ԱՇԽԱՏԱՆՔԱՅԻՆ ԿԱՐԳԱՊԱՀԱԿԱՆ ՆԵՐՔԻՆ ԿԱՆՈՆԱԿԱՐԳԸ ՀԱՍՏԱՏԵԼՈՒ ՄԱՍԻՆ»  թիվ 50-Ա որոշմամբ հաստատված ներքին կարգապահական կանոնակարգում  (այսուհետ՝ Կանոնակարգ) կատարել հետևյալ լրացումները.

2. Կանոնակարգում 62-րդ կետը լրացնել հետևյալ բովանդակությամբ.
 «Իր իրավասության սահմաններում՝ ապահովել սանիտարահամաճարակային անվտանգության ապահովման մասին օրենսդրությամբ, այդ թվում` Հայաստանի Հանրապետության առողջապահության նախարարի 2020 թվականի օգոստոսի 4-ի  N 17-Ն հրամանով սահմանված` աշխատողի աշխատանքի ներկայանալու անհրաժեշտ պայման հանդիսացող փաստաթղթերի ստուգումը Հայաստանի Հանրապետության Շիրակի մարզի Անի համայնքապետարանի աշխատակազմի քարտուղարի կողմից։»։
3․Կանոնակարգում 63-րդ կետը լրացնել հետևյալ բովանդակությամբ.
 «Աշխատանքի ներկայանալիս Հայաստանի Հանրապետության  Շիրակի մարզի Անի համայնքապետարանի 2-րդ կարգի մասնագետին ներկայացնել Հայաստանի Հանրապետության առողջապահության նախարարի                      2020  թվականի  օգոստոսի  4-ի  N 17-Ն հրամանով սահմանված` աշխատանքի ներկայանալու անհրաժեշտ պայման հանդիսացող փաստաթղթերը:»։

4․Կանոնակարգում 64-րդ կետը լրացնել հետևյալ բովանդակությամբ․
 «Հայաստանի Հանրապետության Շիրակի մարզի Անի համայնքապետարանի աշխատակազմի կողմից համապատասխան սանիտարահամաճարակային անվտանգության կանոնների խախտում հայտնաբերելու դեպքում, խախտում թույլ տված անձի վերաբերյալ տվյալները անհապաղ գրավոր ներկայացվում է Հայաստանի Հանրապետության Շիրակի համայնքապետարանի աշխատակազմի քարտուղարին ։ Պաշտոնի նշանակելու իրավասություն ունեցող անձը՝ համայնքային ծառայողներ հանդիսացող աշխատողների դեպքում նշանակում է ծառայողական քննություն, իսկ մյուս աշխատողների նկատմամբ կարգապահական պատասխանատվության ենթարկելու վերաբերյալ՝ խախտում թույլ տված անձից պահանջելով մեկ աշխատանքային օրվա ընթացքում ներկայացնելու գրավոր բացատրություն։

Կարգապահական պատասխանատվության ենթարկելու իրավասություն ունեցող պաշտոնատար անձի կողմից՝ եռօրյա (աշխատանքային) ժամկետում՝ քննարկվում է առերևույթ խախտում թույլ տված աշխատակցին կարգապահական պատասխանատվության ենթարկելու (կարգապահական տույժ կիրառելու) հարցը:

Մինչև սույն կետով նախատեսված պարտականության խախտումը վերացնելը յուրաքանչյուր աշխատանքային օր աշխատանքի (ծառայության) ներկայանալը համարվում է (դիտվում է) որպես առանձին (ինքնուրույն) կարգապահական խախտում:»։
5․Կանոնակարգում 65-րդ կետը լրացնել հետևյալ բովանդակությամբ․
«Հայաստանի Հանրապետության Շիրակի մարզի Անի համայնքապետարանի աշխատակազմի քարտուղարն ապահովում է՝ սանիտարահամաճարակային անվտանգության կանոններով սահմանված համապատասխան գրանցամատյանների վարումը, դիտարկումների իրականացումը՝

Հայաստանի Հանրապետության Շիրակի մարզի Անի համայնքապետարանի 2-րդ կարգի մասնագետն օրը երկու անգամ՝ աշխատանքի ներկայանալիս և աշխատանքային օրվա ընթացքում՝ ընդմիջումից հետո, կազմակերպում է՝   աշխատողների ջերմության չափում՝ հեռահար։ 37 և բարձր ջերմություն արձանագրվելու դեպքում արդյունքները անհապաղ տրամադրում է Հայաստանի Հանրապետության Շիրակի մարզի Անի համայնքապետարանի աշխատակազմ, որը գրանցում է աշխատակազմի  ջերմաչափման  վերաբերյալ  արդյունքների գրանցման գրանցամատյանում։ 

Հայաստանի Հանրապետության Շիրակի մարզի Անի համայնքապետարանի աշխատակազմի  կողմից կազմակերպվում է՝ օրական առնվազն 2 անգամ՝ մինչ աշխատանքի սկիզբը և ընդմիջումից հետո, ինչպես նաև ըստ անհրաժեշտության, ախտահանվում են տարածքի մակերեսները, այդ թվում դռների բռնակները, սեղանները, ընդհանուր օգտագործման պարագաները, ձեռքով հաճախակի հպվող այլ մակերեսներ՝ (էլեկտրական հոսանքի անջատիչներ, սարքավորումների բռնակներ, հեռակառավարման վահանակներ, ընդհանուր օգտագործման հեռախոսներ, համակարգիչներ, ստեղնաշարեր, մկնիկ և այլն) 70-90% սպիրտի հիմքով կամ այլ (թաղանթավոր վիրուսների նկատմամբ վիրուսասպան ակտիվությամբ օժտված) ախտահանիչ միջոցով,  ախտահանման  գործընթացի վերաբերյալ գրանցումների գրանցամատյանում»։
Հայաստանի Հանրապետության Շիրակի 

